
 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᓄᓇᕗᒻᒥ ᓄᑖᙳᕆᐊᖅᑎᑦᓯᕗᑦ ᐄᔭᒐᕐᓄᑦ ᒪᓕᒋᐊᓕᓐᓂᒃ 

ᐱᐅᓯᒋᐊᖅᑎᑦᓯᓂᕐᒧᑦ ᑲᒪᒋᔭᐅᓂᕐᒧᑦ 
 

ᐱᒋᐊᕐᕕᖓᑕ ᐅᓪᓗᖓ: ᐆᑦᑑᕝᕙ 31, 2025 

ᐃᓱᓕᕝᕕᖓᑕ ᐅᓪᓗᖓ: ᓄᕕᐱᕆ 30, 2025 

ᓄᓇᕘᓕᒫᒥ 60 ᑎᑦᑕᑯᓗᐃᑦ 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑎᑦᓯᓯᒪᓕᖅᐳᑦ ᐊᓯᔾᔨᕐᓂᕆᔭᐅᔪᓂᒃ ᑕᒪᒃᑯᐊ ᐄᔭᒐᖅᑖᕐᕖᑦ 

ᐱᔨᑦᓯᕋᕐᓂᕆᔭᐅᕙᑦᑐᑦ ᓄᓇᕗᒻᒥ ᐊᑦᑕᕐᓇᖏᓐᓂᖅᓴᐅᑦᓱᑎᒃ, ᐊᔪᕐᓇᙱᓐᓂᖅᓴᐅᓗᑎᒃ 

ᐱᔪᓐᓇᕐᓂᕐᒧᑦ, ᑭᐅᓯᔪᓐᓇᕐᓂᖅᓴᐅᓗᑎᓪᓗ ᐱᔭᐅᔭᕆᐊᓕᓐᓄᑦ ᑭᒃᑯᑐᐃᓐᓇᓄᑦ. 

ᐋᖅᑭᒋᐊᖅᑕᐅᕋᑖᓚᐅᖅᑐᑦ ᐄᔭᒐᐃᕐᓄᑦ ᐋᖅᑭᑦᓯᒪᓂᖏᑦᑕ ᒪᓕᒐᐃᑦ ᐱᐅᓯᕚᓪᓕᖅᑎᑦᓯᓇᓱᐊᕐᓂᕐᒧᑦ 

ᐃᓅᓕᓴᐅᑎᓂᒃ ᐊᑐᐃᓐᓇᖃᕐᓂᕐᒥᒃ, ᐊᑦᑕᕐᓇᙱᓐᓂᖅᓴᐅᓕᕐᓗᓂ ᓴᙱᓕᖅᑎᑦᓯᓂᕐᒧᓪᓗ 

ᐄᔭᒐᖅᑖᕐᕖᑦ ᐱᔨᑦᓯᕋᐅᑎᖏᑦ ᓄᓇᕘᓕᒫᒥ.  

ᓄᑖᙳᕆᐊᖅᑎᑕᐅᓪᓗᐊᑕᖅᑐᑦ ᐃᓚᖃᕐᒥᔪᖅ: 

• ᐄᔭᒐᓕᕆᔩᑦ ᒫᓐᓇ ᖃᐅᔨᓴᖅᑕᐅᔪᓐᓇᖅᓯᔪᑦ ᐅᖓᓯᑦᑐᒦᓪᓗᑎᑦ ᖃᓄᐃᓕᖓᓂᕆᔭᐅᔪᑦ 

ᒪᓕᑦᑕᐅᒐᓗᐊᕐᒪᖔᑕ. 

• ᐋᓐᓂᐊᓯᐅᖅᑏᑦ ᐊᑕᖏᖅᑐᒥᒃ ᐄᔭᒐᖅᑖᖅᑎᑦᓯᔪᓐᓇᓕᖅᐳᑦ. 

• ᓇᓗᒃᓲᓐ, ᐃᓅᓯᕐᒥ ᐱᐅᓕᐅᔭᐅᑎᑦᓯᖃᑦᑕᖅᑐᖅ ᐄᔭᒐᖅᑐᓗᐊᖅᓯᒪᓂᕐᒧᑦ, 

ᐊᑐᐃᓐᓇᐅᓂᖅᓴᐅᓕᖅᑐᖅ ᓄᓇᕘᓕᒫᒥᑦ. 

ᑖᒃᑯᐊ ᓄᑖᙳᕆᐊᖅᓯᒪᔪᑦ ᐊᑐᖅᑕᐅᑲᐃᓐᓇᕐᓂᐊᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐋᖅᑭᑦᓱᐃᑎᓪᓗᒋᑦ ᓄᑖᓂᒃ ᒪᓕᒋᐊᓕᓐᓂᒃ ᐄᔭᒐᖅᑖᕐᕕᒻᒥ ᐱᓕᕆᔨᒻᒪᕆᓐᓄᑦ ᐱᖁᔭᖓ, 

ᓂᕆᐅᒋᔭᐅᔪᖅ 2026 ᓄᙳᐊᓂ. ᓄᑖᑦ ᒪᓕᒐᐃᑦ ᐃᓗᓕᖃᕐᓂᐊᖅᑐᑦ ᐱᓕᕆᔨᒻᒪᕆᐅᓂᕐᒧᑦ 

ᒪᓕᑦᑕᐅᕙᑦᑐᓂᒃ, ᐄᔭᒐᖅᑖᕐᕕᓕᕆᔨᐅᑉ ᐊᑎᓕᐅᕆᔾᔪᑎᖏᓐᓂᒃ, ᐱᔭᑦᓴᕆᔭᐅᔪᓂᒃ 

ᑲᒪᒋᔭᑦᓴᖏᓐᓂᓪᓗ, ᑲᒪᔨᐅᓂᕐᒧᑦ ᖃᓄᕐᓗ ᐅᖃᐅᓯᖃᕈᓐᓇᕐᓂᕐᒧᑦ ᐱᑦᓯᐊᙱᓐᓂᐅᔪᓂᒃ. 

https://www.nunavutlegislation.ca/en/regulation/r-043-2025-drug-schedules-regulations-amendment


ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᑕᒪᒃᑯᐊ ᓄᑖᙳᕆᐊᖅᑎᑕᐅᔪᑦ ᐱᒻᒪᕆᐅᕗᑦ ᐱᔾᔪᑎᒋᑦᓱᒍ ᐱᔭᕆᐊᑭᓐᓂᖅᓴᐅᑎᑦᓯᓂᕐᒧᑦ 

ᓱᒃᑲᓂᖅᓴᒥᓪᓗ ᓄᓇᕗᒻᒥᐅᓄᑦ ᐊᑐᕈᓐᓇᕐᓗᑎᒃ ᐊᑦᑕᕐᓇᙱᑦᑐᒥᒃ, ᐱᐅᔪᒻᒪᕆᒻᒥᒃ ᐄᔭᒐᖅᑖᕐᕕᓐᓂᒃ 

ᑲᒪᒋᔭᐅᔪᓐᓇᕐᓂᕐᒥᒃ ᓄᓇᓕᖏᓐᓂᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᖅᓯᒪᓂᖃᖅᐳᑦ ᐱᔨᑦᓯᕋᖅᑕᐅᔪᐃᑦ ᑲᒪᒋᔭᐅᑦᓯᐊᕐᓂᖏᓐᓄᑦ 

ᐱᐅᓯᕙᓪᓕᑎᑦᓯᖏᓐᓇᕐᓂᕐᒧᓪᓗ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓕᖓᓕᕐᓂᕆᔭᐅᔪᓂᒃ 

ᓴᙱᓂᖅᓴᒃᑯᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔪᓐᓇᕐᓂᖅᓴᐅᓂᕐᒧᓪᓗ ᐄᔭᒐᖅᑖᕐᕕᓐᓄᑦ ᐱᔨᑦᓯᕋᐅᑎᓂᒃ 

ᓄᓇᕘᓕᒫᒥᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

mailto:cdeogracias@gov.nu.ca

